
SCRIPT OF MORNING  GOJRI  NEWS BULLETIN 12JULY 2026 1015HRS 
2026جولائی12مارننگ گوجری  نيوز  بوليٹن  

************************ 
 يوه  آکاشوانی  جموں  ہے  آمين  انجم تيں  خبر  سُنو۔ 

******************** 
SIA  CHARGESHEET 

مانہہ  بارہمولہ  غا  دہشت  گرد  حملہ  گا  معاملہ  مانہہ  نامزد   2013رياستی  تحقياتی  ايجنسی  نے  سال
حزب  المهاہدين  غا  دہشت  گرد  امتياز  احمد  کنڈو   غے  خلاف  انٹرپول  غو  ريڈ  کانر  نوٹس  لبو   

موں نانہہ  سوپور  غا   ہيگام  ،  پير  محلہ  مانہہ  ہوو  تهو  ،  جس  مانہہ  ج  2013اپريل  26ہے۔يوه  حملو  
کشمير  پوليس  گا  چار  اہلکار  شہيد  ہوا  تها۔ ايس آئی  اے  نے  کہيو  کہ  ريڈ  کارنر  نوٹس  غی  مدد  تيں  
بين  الاقوامی  ايجنسياں  امتياز  احمد  کنڈو  غی  سوُ  لب  سکيں  گا،  تے  اسُ  نانہہ  گرفتار  کرغے    

مانہہ  ايس  آئی  اے  غے  سپرد  کيو  گيو   2024بهارت  واپس  لان  مانہہ  مدد  لبے  غی۔ يوه  معاملو  سال
ملزماں  غے  خلاف  چارج  شيٹ  عدالت  مانہہ  پيش  کی  گئی  ہے۔ 6تهو  ،  مزيد  تحقيقات  تيں  بعد   

********************** 
LAKHANPUR  MoS 

غا  لکهن  پور  نانہہ  بهارتی     مرکزی  وزير  ڈاکٹر  جتندر  سنگه  نے  اعلان  کيو  ہے  کہ  ضلع  کٹهوعہ
شہراں  مانہہ  شامل  کيو  گيو  ہے   جت  فوڈ  ہب  قائم   50حکومت  غی  نوی  سکيم  غے  تحت  ملک  غا 

کيو  جے  غو۔انُہاں  نے  کہيو  کہ  اس  منصوبہ  تيں  مقامی  کهان  غی  اشيائ  نانہہ  فروغ  لبے  غو  تے   
پی  ايم  سواندهی  اسکيم  غے  تحت  اسٹريٹ  وينڈرز،  يعنی  ٹهلا  لان  آلا  نانہہ  باعزت  روزگار  غا  بہتر  

مواقع  لبيں  گا۔فوڈ ہب  واسطے  دو  مقامات  تجويز  کيا  گيا  ہيں  ايک  پرانو  بس  سٹينڈ  غے  قريب  تے    
تيں  جمون  کشمير    دوجو  سيلز ٹيکس  دفتر  غے  نزديک۔ڈاکٹر  جتندر  سنگه  نے  کہيو  کہ  اس  منصوبہ

غا  داخلی  دروازه  غا  طور  ور  لکهن  پور  غی  اہميت  بدهے  غی  تے  سياحاں  و  مسافراں  نانہہ  بہتر   
 سہوليات  حاصل  ويں  غی۔ 

******************** 
AMARNATH  YATRA 11TH  BATCH 

ووں  قافلو  اتار  غی  سويرے  سخت  حفاظتی    11سالانہ  شری  امرناته  جی  ياترا  واسطے  ياترياں  گو
  9انتظامات  غے  بشکار  بهگوتی  نگر  بُنيادی  کيمپ  ،  جموں تيں  روانہ  ہوو۔  حُکام  غے  مطابق، 

گڈياں    149ياتری 3429گڈياں  ور   مشتمل  پوتر  گفا  در  روانہ  ہوا  ہيں۔  ان وچوں 359ياتری 153ہزار
گڈياں  ور  روايتی  پہلگام   210ياتری 5724يں  روانہ  ويں  گا  ،  جد  کہ غے  ذريعے  بالٹال  غا  رستہ  ت

 267بچہ، 18خواتين  ياتری، 2233مرد  ياتری، 6522غا  رستہ  تيں  روانہ  ويں  گا۔  قافلہ  مانہہ
سادهو  بچو  شامل  تهو۔  1سادهوی  تے  112سادهو،  

********************* 
ITOO  HEADMASTERS 

ماسٹرز  نانہہ  سرکاری  سکولاں  مانہہ   318جموں  کشمير  حکومت  نے  اسکول  ايجوکيشن  محکمہ  غا 
انچارج ہيڈ  ماسٹر  تعينات  کيو  ہے۔وزير  تعليم  سکينہ  اتو  نے  کہيو  کہ  اس  فيصلہ  تيں  سکولاں  مانہہ  

بہتری  آوے  غی۔  انُہاں  نے    بہتر  قيادت  ،  انتظامی  نظام  مضبوط  وے  غو  تے  تعليمی  نتائج  مانہہ
کہيو  کہ  حکومت  بہتر  عملہ ،  بُنيادی  سہوليات  تے  اصلاحات  غے  ذريعے  تعليمی  اداراں  نانہہ  مزيد   

ليکچررز    595مضبوط  بنان  واسطے  پرُ  عزم  ہے۔  وزير  تعليم  نے  يوه  وی  دسيو  کہ  حال  ہی  مانہہ
پرتهی  کرغے  ہائر  سکينڈری  سکولاں  مانہہ  تعينات  کيا  گيا  ہيں  تانجے  تعليمی  شعبہ  نانہہ  مزيد   
مضبوط  بنايو  جاسکے۔  انُہاں  نے  امُيد  ظاہر  کی  کہ  نوا  انچارج  ہيڈ  ماسٹرز  پوری  ايمانداری  ،  

 محنت  تے  ذمہ  داری  غے  نال  اپنی  خدمات  انجام  ديں  گا۔
******************** 

RANA  PHE 
وزير  جل  شکتی  جاويد  احمد  رانا  نے  جموں  خطہ  مانہہ  محکمہ  پبلک  ہيلته  انجنئرنگ  تے  آبپاشی  

محکماں  گا  کم  کاج  غو  جائيزو  ليو۔انُہاں  نے  افسراں  نانہہ  ہدايت  دتی  کہ  پين  غا  پانی    وفلڈ  کنٹرول 
بنايو  جے  ،  جاری  منصوباں نانہہ  جلد  مکمل  کيو  جے  تے  برسات    غی  بلا  تعطل  فراہمی  نانہہ  يقينی



تيں  پہلاں  سيلاب  سنگ  نمڑن  غی  تياری مضبوط  کی  جے۔وزير  نے  پانی  غی  فراہمی  غا  نظام  غی   
ابتدائی     باقاعدی  ديکه  بهال  ،  پانی  گا  ٹينکراں  غی  موثر  تعيناتی  تے  جديد  ٹيکنالوجی  ور  مبنی  

وارننگ  سسٹم  نانہہ  مضبوط  بنان  ور  زور  دتو۔انُہاں  نے  تاوی  بيراج  منصوبہ  تے  مين  رنبير  نہر  
ی  غا  منصوبہ  غو  وی  جائيزو  ليو۔   تے  تمام  برا  منصوبہ  وقت  ور  مکمل  کرن  غی  غی  جديد  کار

 ہدايت  کی۔ 
********************* 

STATEHOOD  SATISH 
جموں  کشمير  نانہہ  رياست  غو  درجو  بحال  کرن  غا  مطالبہ  نے  ايک  بار  پهر  تيں  زور  پکڑ  ليو   

وزير  ستيش  شرما  نے  مرکزی  حکومت  تيں  اس  معاملہ  ور  اپنا  وعده  پورا  کرن  غی  اپيل  کی    ہے۔ 
کہ  جموں کشمير  غا  لوک  رياستی  درجہ  بحال   ہے۔صحافياں  تيں  گل  بات  کرتا  واں  انُہاں  نے  کہيو 

ہون  غو  انتظار  کررہيا  ہيں  تے  امُيد  ظاہر  کی  کہ  مرکزی  حکومت  جلد  اس  سلسلہ  مانہہ  مثبت   
 فيصلو  کرے  غی۔ 

******************* 
PROG  ANN 

 12نانہہ  تہاڑی  غا       2026جولائی  12آکاشوانی  جموں  غو  علاقائی  خبراں  آلو  شعبو  اج  يعنی  
منٹاں  ور  مبنی  ايک  خصوصی  پروگرام  نشر  کرے   25غا  موقع  ور 2026بجے،  ملالہ بارے  تہاڑا

غو۔اس  پروگرام  غو  موضوع  وے  غو،  ملالہ  تہاڑا  غی  اہميت۔  اس  خصوصی  پروگرام  مانہہ  مارا   
شرما ،  جہيڑا  اس  موضوع  ور  اپنی  قيمتی  رائے   سامعين  سنگ   مہمان  ويں  گا  ،  سنئير وکيل  ابهينو  

 سانجہ  کريں  گا۔  تے  اس  پروگرام  غی  ميزبانی  کريں  گا  مارا  انکر  جگموہن  شرما۔ 
******************* 

ANNOUNCEMENT 
 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔

آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز ريڈر کم مترجم (  
اين آر ٹی) تے اسٹينو پينل غی تشکيل واسطے اہل اميدواراں تيں درخواست طلب کی گئی ہيں۔ درخواست 

ں غے درميان ہونی  بہرا  50تيں  21گزاراں غو جموں کشمير غو باشندوہونو ضروری ہے تے انُ غی عمر 
 لوڑے۔

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور پکڑ مضبوط    
رکهنوتے نشريات  واسطے عمده آوازغو ہونو لازمی ہے۔ جد کہ اسٹينو واسطےامُيدوارغو کسی تسليم شده  

تعليمی بورڈ تيں بارہويں جماعت پاس ہونو، پہاڑی زبان ور مہارت رکهنو اور کمپيوٹر ور پہاڑی زبان مانہہ  
الفاظ فی منٹ غی ٹائپنگ رفتار ہونو لازمی ہے۔  40تيں25  

خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز، ريجنل نيوز يونٹ   
تک جمع کرا سکيں ۔ 2026جولائی  19خُد اتار  ميں بزاتِ 180001آکاشوانی  پنج تيرتهی جموں پِن کوڈ   

روپےجد کہ ايس سی، ايس ٹی تے او بی سی زمره   355درخواست غی فيس جنرل زمره غاامُيدواراں واسطے
فيصد  جی ايس ٹی وی شامل ہے۔  فيس   18روپےمقرر کی گئی ہے، جس مانہہ  265غاامُيدواراں واسطے

جہيڑو ايس بی آئی ہری ما رکيٹ  10582387126پرسار بهارتی، آل انڈيا ريڈيو جموں غابينک خاطہ نمبر
 مانہہ ہے اسُ مانہہ آن لائن جمع کرا سکيں،جس غو آئی ايف سی کوڈ 

SBIN0000657 
ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا زمی ہے جس   

تفصيلی اشتہار تے  درخواست فارم آکاشوانی   غی ويب ورٹرانزکشن آئی ڈی غو لکهيو ہونو لازمی ہے ۔ 
 سائٹ

www.newsonair.gov.in 
غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور رابطو  کر سکيں   

۔ 9697177241ياه  01912546658۔نمبر اِس طرح ہيں ۔  
******************** 


